Egzèsis Pratik GEAR

Egzèsis pratik sa a ap ede ekip santral ou a vin pi alèz ak zouti GEAR sou entènèt la. Swiv etap ki bay yo pou w pratike kijan pou w eksplore done yo epi sèvi ak enfòmasyon sa yo pou reponn kesyon ki nan Kat Jewografik sou Wout Rezilyans Sosyal la (Etap 5 nan pwosesis MVP 2.0 a).

	Gade Videyo “Kijan pou itilize zouti GEAR la”
Ale sou paj dakèy GEAR [GEAR Homepage] la pou w gade videyo “How-To Video” a pou plis eksplikasyon ak gid sou fason pou sèvi ak zouti GEAR sou entènèt la.



___________________________________________________________

Ann kòmanse gade lojman. 

1. Sou paj dakèy GEAR [GEAR Homepage] la, desann jouk ou jwenn seksyon ki make “Seleksyone Faktè w yo”. Chwazi “Lojman.”
2. Kounya, w ap wè de (2) opsyon anba Dezas Klimatik (lòt opsyon yo ap vin gri). Chwazi Inondasyon Sou Tè a.
3. Klike sou “Jenere Gid.”
4. Kounya, ou sou Gid Lojman x Inondasyon Sou Tè a. Pran kèk tan pou li kijan inondasyon tè ka afekte lojman nan kominote w la. 

Gade Kat Lojman an. 

1. Desann paj la jouk ou jwenn seksyon ki make “Envestige Done Kouch Kat GEAR.” Anba seksyon sa a, w ap wè yon fraz ki di “Eksplore Kat Lojman an pou aprann plis…” Klike sou lyen Kat Lojman an. 
2. Kounya, w ap gade yon kat ki gen done ki gen rapò ak lojman. Nan kwen anlè bò goch la, sèvi ak bwat ki ka dewoule a pou w chwazi minisipalite w la. 


Eksplore diferan kalite lojman yo. 

1. Sou bò dwat ekran an, w ap wè yon lis kouch done. Desann jouk ou jwenn “Kalite Kay.” Aktive kouch sa a lè w tcheke ti bwat ki bò kote l la. Aprè sa, klike sou flèch ki sou bò goch la pou w louvri opsyon yo.
2. Klike sou ti bwat ki bò kote “Kalite Lojman ki Predominan – Kantite Inite.” W ap wè done yo parèt sou kat la. Si w pa remake okenn chanjman sou kat la, verifye ke w te aktive kouch “Kalite Kay” la anlè a.
3. Kat la ap montre done pou zòn resansman (census tracts). Minisipalite ki gen anpil moun ap divize an plizyè zòn konsa. Pou kominote ki gen ti popilasyon, ka gen plis pase yon minisipalite nan menm zòn resansman an. Klike youn apre lòt sou zòn ki antre oswa ki touche minisipalite pa w la. Chak fwa ou klike, yon ti bwat ap parèt ki montre ki kalite lojman ki genyen pa kantite inite. Konbyen pousan lojman ki se kay pou yon sèl fanmi (detache)? Konbyen pousan ki gen de inite? E konbyen ki gen plis pase de inite?
4. Ou ka note enfòmasyon sa yo nan Kat Jewografik sou Wout Rezilyans ou a, kote li mande: “Ki kalite lojman ki pi komen nan kominote nou an?” (Epi tou: “Ki kalite ki pa twò komen?”)
5. Ou kapab aktive kouch “Swen Rezidans Alontèm” lan tou pou ede w reponn kesyon sa a.
6. Dezaktive tout kouch done yo anvan w pase nan pwochen etap la.

Eksplore pousantaj kay kote moun yo se lokatè. 

1. Nan lis kouch done yo ki sou bò dwat ekran an, desann jiskaske ou wè seksyon ki make “EJ ak lòt priyorite popilasyon yo”. Aktive kouch sa a lè w tcheke ti bwat ki bò kote l la. Epi klike sou ti flèch ki sou bò goch la pou ouvri opsyon yo. 
2. Tcheke bwat ki bò kote li a pou w  chwazi opsyon “Kay pou Lwe”. Ou ta dwe wè done yo parèt sou kat la. Si pa gen okenn chanjman, verifye si ou byen aktive kouch “EJ ak lòt popilasyon ki an priyorite a” ki anlè a. 
3. Kat la ap montre enfòmasyon pou chak zòn resansman (census tract). Klike youn apre lòt sou zòn ki ladan oswa ki kouvri pati nan komin ou an. Gade pousantaj kay kote moun yo se lokatè nan chak zòn. 
4. Ou ka note enfòmasyon sa yo nan Social Resilience Roadmap ( Kat Jewografik sou Wout Rezilyans Sosyal) ou a, kote li mande: “Ki kalite lojman ki pi komen nan kominote nou an?” (Epi tou: “Ki kalite ki pa twò komen?”)
5. Reflechi sou ki lòt enfòmasyon ou ta bezwen pou byen reponn kesyon sa a nèt, paske kat jweografik la pa bay tout detay yo. 
6. Dezaktive tout kouch done yo anvan w pase nan pwochen etap la. 

Eksplore pousantaj lokatè ki gen difikilte pou peye lojman. 

1. Nan lis kouch done yo, desann jiskaske ou jwenn seksyon “Demografik Lojman.” Aktive li lè ou tcheke bwat ki bò kote li, epi klike sou ti flèch ki sou bò goch la pou louvri opsyon yo. 
2. Chwazi opsyon “Kay ki Chè (Lokatè)” la. Ou pral wè done yo parèt sou kat la. Si pa gen okenn chanjman, verifye si ou byen aktive kouch “Demografik Lojman an” anvan. 
3. Kat la ap montre enfòmasyon pou chak zòn resansman (census tract). Klike youn apre lòt sou zòn ki nan komin ou an oswa ki kouvri li. Gade pousantaj lokatè ki gen difikilte pou peye lojman yo. Yo konsidere yon kay kòm “ki chè” si plis pase 50% revni li ale nan depans lojman.
4. Nan bwat enfòmasyon ki parèt la, ou ap wè tou pousantaj pwopriyetè kay (ak oswa san ipotèk) ki depanse plis pase 50% revni yo pou lojman. 
5. Ou ka note enfòmasyon sa yo pou lokatè ak pwopriyetè nan Social Resilience Roadmap ( Kat Jewografik sou Wout Rezilyans Sosyal) ou a, kote li mande: “Ki pi gwo pwoblèm kominote a ap fè fas ak yo anrapò ak lojman?” Sa ka ede tou reponn kesyon tankou: “Èske gen moun nan kominote nou an ki pa gen sekirite lojman? Ki jan sitiyasyon sa a parèt pou yo?” 
6. Reflechi sou ki lòt enfòmasyon ou ta bezwen pou byen konprann kesyon sa yo, paske kat jweografik la pa bay tout repons yo. Pou kesyon ki gen rapò ak pwoblèm kominote a, li enpòtan anpil pou pale dirèkteman ak moun ki ap viv nan kominote a. 
7. Dezaktive tout kouch done yo anvan w pase nan pwochen etap la. 

Eksplore kijan inondasyon nan Tè ka afekte lojman. 

1. Fè zoom/agrandi kat jewografik la jiskaske ou ka wè kote bilding yo ye nan kominote ou an. 
2. Nan lis kouch done yo ki sou bò dwat ekran an, desann jiskaske ou jwenn seksyon “Tip de Lojman.” Aktive li lè ou tcheke bwat ki bò kote li, epi klike sou ti flèch ki sou bò goch la pou ouvri opsyon yo. 
3. Chwazi opsyon “ Itilizasyon Tè Rezidansyèl Sèlman” Kouch sa a ap ede w idantifye ki bilding ki fèt pou lojman. Ou ka ajiste transparans kouch la lè ou klike sou twa ti pwen ki sou bò dwat non li, epi chwazi “ogmante transparans.” 
4. Kounye a, n ap gade kote lojman yo ka ekspoze ak risk inondasyon. Aktive kouch “Done sou Danje Klima” a, epi ouvri/elaji opsyon yo. 
5. Aktive kouch “Baz Done Istorik sou Risk Inondasyon.” Louvri opsyon li yo, epi limen twa kouch ki gen rapò ak inondasyon yo. Gade ki zòn ki gen risk inondasyon ki ka kouvri oswa kwaze ak kote lojman yo ye nan kominote ou an. Pou w konprann chak zòn pi byen, ale nan lejand kat la. Anwo bwat kouch yo, ou ka chanje ant “Kouch yo” ak “Lejand.” Klike sou “Lejand” pou w jwenn plis eksplikasyon sou sa w ap wè yo. 
6. Ou ka note enfòmasyon sa yo nan Kat Jewografik sou Wout Rezilyans Sosyal ou a, nan seksyon “Sijesyon pou Refleksyon ki pi Apwofondi”, kote li mande: “Ki enpak espesifik sa ka genyen sou kominote nou an?” 
7. Reflechi sou ki lòt enfòmasyon ou ta bezwen pou byen reponn kesyon sa a nèt. Pa egzanp, ou ka gade tou done sou “Zòn ki pi Grav yo” (Tanperati Sifas Tè a)” nan gid Housing x Heat ( Lojman x Echofaj) la. Si kominote ou an bò lanmè, li ta itil pou konsidere done ki nan gid sou inondasyon kotyè yo. Epitou, panse ak lòt kalite enfòmasyon ou ta bezwen, anplis sa kat yo montre. 

